
                Sitwasyon
   Nakita namin ang kalagayan ng mga bata: ang pagkakaroon ng walang mga
   magulang, pagiging mga gala nila sa kalye, pagkakaroon ng mga iba’t
   ibang klase ng sakit na walang pang-bayad. Bilang mga bata, biktima
   sila ng kahirapan ng mundo.
   Ito ang dahilan kung bakit namin napili ang Boys Town, Markina.
   Mga bata sila at dapat maramdaman nila na sila ay minamahal at
   mahalaga. Naging bata din kami minsan at mapalad kami at nabiyayaan
   kami ng pagmamahal at pag-aaruga.
   Ninais namin gawin ang proyektong ito upang makatulong sa mga kapwa
   Pilipino namin sa isang mahalagang pamamaraan... ang pagpapahalaga ng
   dignidad.
   Layunin
   Nilalayon ng gawaing ito ang mga sumusunod na naging gabay ng grupo sa
   aming proyekto:
   Una rito’y ang pagkakaroon ng isang outreach sa ating mga nakababatang
   kababayan sa Boystown .
   Ang isa pang layunin na angkop sa pagiging NaDsFil n gaming klase ay
   ang pagtataguyod ang pagka-Pilipino natin sa mga bata.
   Problema
   May mga problemang hinarap ang grupo naming sa kabuuang markahan sa
   pagsasagawa ng proyekto
   Una at pangunahin dito’y ang pag-iisip mismo ng proyekto. Marami sa
   aming mga konsepto ang nagkaroon ng mga samu’t-saring problema kaya
   minarapat ng grupo na magkaroon kami ng proyektong outreach.
   Isa sa mga unang proyekto ng grupo ang Piso-Piso Drive na tutugon sa
   paglikom ng pondo para sa TD Emergency Funds. Nilayon ng proyekto na
   magkaroon ng mga kakaibang alkansya para maibigay sa TD Emergency
   Funds. Sa aming pag-iisip para sa proyektong ito, nagkaroon ng
   kakulangan sa oras para makalikom ng pera. Napansin din namin sa aming
   pagtatanya na kukulangin ang makukuhang pondo kaysa sa malalabas ng
   grupo. Nabatid din namin ang pagkakaroon ng kompetensya sa mga proketo
   para sa TD o mas kilala bilang Gulong, na layunin din ang paglikom ng
   pondo para sa TD Emergency Funds sa pamamagitan ng mga sariling
   negosyo.
   Sumulpot din ang pagkakaroon ng isang pagtatanim ng puno sa mga
   pampubikong paaralan. Nilayon ng proyekto na magtanim ng mga puno sa
   mga pampublikong paaralan na tinutulungan ng ACED. Naharap kami sa
   realidad na mas kailangan ng grupo na magkaroon ng mas mahabang
   panahon para sa proketong ito. Kailangan din na mas maraming tao upang
   mas malaki ang mabubungang epekto nito.
   Sa aming pagsasagawa ng prokeyto, nagkaroon kami ng mga problema sa
   kabuuang pag-iisip kung saan at kalian gagawin ang proyekto. Bukod pa
   rito, nagkaroon din ng problema sa paghahanap kung sinu-sino ang
   maaring tumulong at dumalo sa gawain na ito.
   Nang mabigyan solusyon ang problemang ito, naharap din ang grupo sa
   iba’t-ibang usapin na kailangan para mismo sa gawain. Una rito’y ang
   paglikom ng pondo na kukuhanan bilang pambayad sa mga gastusin ng
   gawain. Nagkaroon din kami ng mahabang oras sa pagsasagawa ng mas
   kongretong tugon sa pagtataguyod ang pagka-Pilipino natin sa mga bata.
   Kalutasan
   Naisip namin bilang grupo na para makatulong sa Pilipinas, hindi
   naming kinakailangan mangolekta ng mga piso araw-araw. Hindi namin
   kailangan magtanim ng sangkatutak na puno para makaiwas sa baha. Hindi
   namin kinakailangan mag-isip ng mga malalaking pamamaraan upang pumasa
   sa pagtulong sa kapwa. Naisip namin na maaari kaming makatulong sa
   isang simpleng pamamaraan: isang outreach. Naisip namin na sa outreach
   na ito, maaari naming maisakatuparan ang aming mga layunin. Magagawa
   naming tumulong sa mga kapwa kababata at kababayan namin sa
   pamamagitan ng pagbibigay ng panahon sa mga batang iyon. Magagawa
   naming ipakita ang pagka-NaDsFil sa pamamagitan ng mga pagkain,
   musika, palaro, at, higit sa lahat yung simpleng pagpapakabayani para
   sa kababayan. Hindi namin pinili ang outreach upang maiwasan ang mga
   problemang naharap namin mula sa ibang proyekto. Pinili namin ito
   dahil isa itong proyektong kasinglaki ng potensyal maging magaling,
   kung hindi man masmalaki.
   Kaugnay na Proyekto
   Patunay/Dokumento/Estadistika
   Epekto
   Maaring masabi na ang epekto ng isang outreach na ganito ay hindi
   pangmatagalan, at hindi masusukat sa ilang batayan lamang, ngunit kung
   tutuusin, mayroong malaking epekto ang simpleng pagbisita sa mga
   mumunting anghel na iyon. Sa ilang oras na nakapiling ang mga bata,
   nakapagbigay kami ng tuwa at galak sa kanila na magiging isang lakas
   nila at inspirasyon upang ipagpatuloy at maging masaya sa buhay.
   Marami sa kanila ang mga naulila sa pamilya. Sa mga tulad ng aming
   ginawa, napapawi ang lungkot at poot sa kanilang mga murang isipan na
   nagsisilbing gabay nila sa pagpapatuloy ng buhay. Kung naging Masaya
   ang kanilang karanasan, malaking tulong iyon sa kanilang piskyolohikal
   na aspeto. Ngunit kung nakasama, isang malaking dahilan din iyon upang
   sila ay lalong mawalan ng pag-asa at kung mamasamain ay lalong
   magiging problema sa buhay.

